
Communications 2017-NR05 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᑰᒑᕈᒃᒥ ᐃᓕᓐᓂᐊᕕᐊ ᐃᑭᓚᐅᖅᑎᓪᓗᒍ ᑐᓴᖅᑎᑦᑎᒋᐊᕈᑎᒃᑲᓐᓂᖅ 

ᑰᒑᕈᒃ, ᓄᓇᕗᑦ (ᒫᑦᓯ 8, 2017) – ᐃᑯᒪᒧᑦ ᓱᒃᑯᑕᐅᓚᐅᖅᑎᓪᓗᒍ ᑰᒑᕐᔪᒃ ᐃᓕᓐᓂᐊᕐᕕᐊ ᒫᑦᓯ 1, 2017−ᒥᑦ, 

ᓄᓇᕘᑉ ᐃᓕᓐᓂᐊᕐᓂᓕᕆᔨᒃᑯᖏᑦ ᑰᒑᕉᑉ ᐃᓕᓐᓂᐊᕐᑐᓕᕆᔨᒃᑯᖏᓪᓗ ᐱᐊᓂᒃᓯᓕᖅᑐᑦ ᐱᕙᒌᔭᐅᑎᒥᑦ ᐃᓕᓐᓂᐊᕐᑏᑦ 

ᐃᓕᓐᓂᐊᓕᒃᑲᓐᓂᖁᓪᓗᒋᑦ. ᐱᓕᕆᕝᕕᐅᑉ ᐃᖅᑲᓇᐃᔭᖅᑎᖏᑦ ᓄᓇᓕᖕᓂᓪᓗ ᓯᕗᓕᖅᑏᑦ ᓇᓗᓇᐃᔭᐃᓯᒫᓂᓕᖅᑐᑦ 

ᐃᓂᒃᓴᓂᑦ ᐃᓕᓐᓂᐊᕐᕕᐅᓚᐅᑲᒐᔭᖅᑐᓂᑦ, ᐃᓚᖏᓪᓗ ᐃᓕᓐᓂᐊᕐᕖᑦ ᐱᒋᐊᓛᓕᖅᖢᑎᒃ ᑕᒪᑐᒪᓂ ᐱᓇᓱᐊᕈᓯᖕᒥᑦ. 

 

“ᐃᖅᑲᓇᐃᔭᖅᑎᒃᑲ ᐱᓕᕆᖃᑎᖃᖅᑐᐃᑦ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ ᕼᐋᒻᓚᑦᑯᓐᓂᓪᓗ ᑰᒑᕉᑉ 

ᐃᓂᒃᓴᖅᓯᐅᕋᓱᒃᖢᑎᒃ ᐃᓕᓐᓂᐊᕐᕕᒃᓴᓂᑦ ᐃᓕᓐᓂᐊᕐᑏᑦ ᑲᔪᓰᓐᓇᖁᓪᓗᒋᑦ ᐃᓕᓐᓂᐊᕐᑕᒥᓂᒃ ᕿᓚᒻᒥᐅᓛᒃᑯᑦ,” 

ᐅᖃᖅᑐᕕᓂᖅ ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄ ᐹᓪ ᖁᐊᓴ.  “ᑭᒡᒐᖅᑐᖅᖢᒋᑦ ᓄᓇᕗᑦ ᒐᕙᒪᒃᑯᖏᑦ, ᖁᔭᓕᔪᒪᕙᒃᑲ 

ᑰᒑᕉᕐ ᖃᑦᑎᕆᔨᒃᑯᑦ, ᕼᐋᒻᓚᑦᑯᑦ ᑲᑎᒪᔨᖏᑦ, ᐃᓕᓐᓂᐊᕐᑐᓕᕆᔨᒃᑯᑦ, ᐃᓕᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᑦ, 

ᓄᓇᓕᖕᒥᐅᓕᒫᓪᓗ ᐃᑲᔪᒻᒪᕆᖕᓂᖏᓐᓄᑦ ᐱᓕᕆᖃᑕᐅᓂᖏᓐᓄᓪᓗ.” 

 

ᑰᒑᕐᔪᒃ ᐃᓕᓐᓂᐊᕐᕕᒃ ᑭᒃᑯᓕᒫᓄᑦ ᐃᓕᓐᓂᐊᕐᕕᐅᕗᖅ ᐊᑭᓕᒐᒃᓴᓕᒫᖏᓪᓗ ᑐᕌᖓᔪᑦ ᓴᓇᔭᐅᒃᑲᓐᓂᖕᓂᖓᓄ, 

ᐊᒻᒪᓗᑦᑕᐅᖅ ᐃᓇᖏᐅᑎᔪᒃᓴᓄᑦ ᐃᓕᓐᓂᐊᕈᑎᓂᑦ ᐱᖁᑎᓂᒡᓗ, ᑲᒪᒋᔭᐅᕗᑦ ᓄᓇᕘᑉ ᒐᕙᒪᒃᑯᖏᓐᓄᑦ. ᑭᓇᑐᐃᓐᓇᖅ 

ᑐᓂᓯᔪᒪᔪᑦ ᐃᑲᔪᖕᓂᐊᕐᓗᓂ ᐃᖅᑲᓇᐃᔭᖅᑎᓂᑦ ᐃᓕᓐᓂᐊᕐᑎᓂᒡᓘᓐᓃᑦ ᐊᒃᑐᖅᑕᐅᓯᒪᔪᑦ ᐃᑭᑦᑐᒧᑦ ᓇᒃᓯᐅᔾᔨᖁᔭᐅᕗᑦ 

ᑮᓇᐅᔭᓂᑦ ᑰᒑᕈᑉ ᐃᓕᓐᓂᐊᕐᑐᓕᕆᔨᒃᑯᖏᓐᓄᑦ ᒪᐃᑯ ᒫᑭᓐᑕᐃᔪᒃᑯᑦ ᐅᕗᖓ mmacintyre@kitikmeot.edu.nu.ca 

ᐃᓛᑰᖓᙱᖔᕐᓗᑎᒃ ᑮᓇᐅᔭᓕᐅᕋᓱᐊᖅᑐᑦ. ᐊᐃᑦᑖᖑᒐᓗᐊᕐᓕ, ᑐᓐᓂᖅᑯᑏᑦ ᐱᔭᐅᔪᓐᓇᙱᓚᑦ ᐃᓂᒃᓴᑭᓗᐊᒧᑦ. 

 

ᐃᓕᓐᓂᐊᕐᓂᓕᕆᔨᒃᑯᑦ ᑐᓴᐅᒪᑎᑦᑏᓐᓇᖕᓂᐊᖅᑐᑦ ᖃᓄᐃᓕᖕᓂᖓᓂ ᐊᑯᓂᐅᔪᒧᓪᓗ ᐱᕙᒌᔭᐅᑎᒃᓴᓂᑦ ᑰᒑᕐᔪᖕᒧᑦ 

ᐱᕙᓪᓕᐊᖑᔭᖅᑎᓪᓗᒍ. 

 

### 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:  

ᒪᕆᐊ ᒪᓐᑕᓗ 

ᐊᐅᓚᑦᑎᔨ ᑐᓴᐅᒪᔪᓕᕆᓂᖕᓄᑦ 

ᐃᓕᓐᓂᐊᕐᓂᓕᕆᔨᒃᑯᑦ 

867-975-5649 

mmendillo@gov.nu.ca 

